
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বীথিকা
নির্মম ভাগ্যের হাতে লেখা
বঞ্চনার কালো কালো রেখা বিকৃত স্মৃতির পটে নিরর্থক করেছে ছবিরে । আলোহীন গানহীন হৃদয়ের গহন গভীরে
সেদিনের কথাগুলি
দুৰ্লক্ষণ বাছুড়ের মতো আছে বুলি ।
আজ যদি তুমি এস কোথা তব ঠাই,
সে তুমি তো নাই ।
আজিকার দিন তোমারে এড়ায়ে যাবে পরিচয়হীন । তোমার সেকাল আজি ভাঙাচোরা যেন পোড়োবাড়ি
লক্ষ্মী যারে গেছে ছাড়ি ;
ভূতে-পাওয়া ঘর ভিত জুড়ে আছে যেথা দেহহীন ডর। আগাছায় পথ রুদ্ধ, আঙিনায় মনসার ঝোপ,
তুলসীর মঞ্চখানি হয়ে গেছে লোপ।
বিনাশের গন্ধ ওঠে, জুগ্রহের শাপ,
দুঃস্বপ্নের নিঃশব্দ বিলাপ । ৩ অগস্ট ১৯৩২
মৌন
কেন চুপ করে আছি, কেন কথা নাই,
শুধাইছ তাই । কথা দিয়ে ডেকে আনি ষারে
দেবতারে, বাহির দ্বারের কাছে এসে
ফিরে যায় হেসে ।

